
   SESYON #7 

Kominikasyon Gouvènman 
Dokiman ki Gen Konsèy sou Pi Bon Pratik ak Metòd 
  

REZIME  

● Lè nou konsidere pouvwa ak enfliyans ke dirijan gouvènmantal yo genyen, li enpòtan ke 

òganizasyon san objektif pou fè lajan yo rive kominike ak dirijan yo, ni sa k eli, pou enplike yo. 

La a gen egzanp sou kijan pou pwofite de kominkasyon pou avanse ak yon pwovblèm oswa yon 

ka: 

○ Fè remake kijan yon politik yo pwopoze kapab ede oswa deranje kominote a. 

○ Atire atansyon sou bezwen kominotè ki nesesite kolaborasyon gouvènmantal yo. 

○ Defann pou mande pi bon resous pou sipòte rezidan lokal yo. 

KIYÈS KI KONSIDERE KÒM CHÈF GOUVÈNMAN? 

● Kiyès ki ògàn gouvènman yo ak chèf yo? De tip aktè prensipal: 

○ Chèf ki eli (ansanm ak pèsonèl yo): sètadi konsèy administrasyon eskolè, manm konsèy 

minisipal, majistra, gouvènè, lejislatè nasyonal, manm Palman, elatriye. 

○ Reprezantan ajans yo (lokal, eta oswa depatmantal): sètadi depatman sante, lekòl distri, 

depatman atraksyon ak lwazi, elatriye. 

MEYÈ PRATIK POU KOMINIKASYON GOUVÈNMANTAL  

● Lè w ap kominike ak ofisyèl nan gouvènman yo, konsidere sa ki suiv la yo: 

○ Apwòch ou enpòtan. Chèf gouvènman yo ak pèsonèl yo retisan ak chanjman e yo 

mefyan pa rapò ak lide yo sispèk k ap ajoute sou chaj travay yo. Fè yo desann gad yo 

pandan w ap souliyen ke politik w ap rekòmande a kapab rann travay yo pi fasil. 

○ Repitasyon yo enpòtan. Anpil chèf ki eli se aksyon k ap ranfòse repitasyon yo ki 

motive yo e yo pridan fas ak politik ki ka tounen kont yo pou ba yo yon move imaj. 

Eksplike avantaj lide ou yo genyen, founi prèv sou kijan yo pral mache epi souliyen 

opòtinite ki genyen kote yo ka jwenn kredi. 

○ Relasyon yo enpòtan. Kiyès chèf gouvènman yo ap koute souvan kapab pi enpòtan ke 

lide a li menm. Moun k ap pran desizyon yo gen plis chans pou yo reseptif ak pozisyon w 

ap defann nan si se yon moun yo fè konfyans e yo konsidere kòm enpòtan pou yo ki vini 

ak li.  

○ Vwa kominote yo enpòtan. Lè elektè yo soulve yon kesyon, chèf gouvènman yo gen 

plis anvi pou koute yo. Li enpòtan pou montre ke w gen aksè ak lide kominote yo; 

rasanble temwanyaj epi mennen ankèt e yon mwayen ki efikas pou demontre ke w 

konekte ak rasin lokal la. 

○ Done ak rechèch enpòtan. Done ak rechèch kapab trè itil pou konvenk chèf 

gouvènman yo pou sipòte koz ou a. Pa egzanp, etid kapab yon zouti efikas pou prezante 

yon agiman. 

○ Règ sou lòbiyin yo enpòtan. Anvan w fè nenpòt sa l ye a, travay avèk konseye jiridik 

ou pou konprann limit aplikasyon lòbiyin nan òganizasyon w lan ak si yon aktivite 

espesifik se yon aktivite lòbiyin ou pa. 

○ Lajan enpòtan. Ou dwe klè sou enplikasyon bidjetè yon kesyon an patikilye. Konbyen 

sa pral koute? Èske sa ap mande pou alwe nouvo fon? Kisa sous finansman potansyèl yo 

ye? Nan ki nivo politik ki pwopoze a kapab an definitif fè ekonomize lajan oswa pèmèt 

yon meyè itilizasyon fon ki la deja yo? 

DEVLOPE YON PLAN KOMINIKASYON GOUVÈNMANTAL  

● Apwòch kominkasyon gouvènmantal ou yo dwe enkli sa ki swiv la yo: 

○ Fè yon katografi pouvwa a. Sa enplike idantifye chèf ki genyen pi plis enfliyans sou 

kesyon an. Èske se yon chèf depatman? Se majistra a oswa gouvènè a? Konsidere si 

kesyon an mande yon apwobasyon lokal oswa leta oubyen non. Genyen plizyè aktè aktif 

nan sik gouvènmantal yo. Ou vle gen bon presizyon sou kiyès ki prensipal moun k ap 

pran desizyon pou kominike ak pote atansyon w ba yo.  

○ Fè rechèch ou. Aprann konnen plis sou priyorite chèf gouvènman sa yo ak kisa yo bay 

valè. Ki repitasyon yo? Kiyès ki alye yo ak opozan yo? Mande rezo ou a kisa li konnen sou 

yo. Sa a pa pral sèlman kontribiye nan difizyon mesaj ou a, men l ap detèmine kiyès ou 

bezwen pou w genyen bò kote w pou w gen plis enfliyans. 

○ Konsidere kalandriye ak kontèks kominotè a. Enfòme w sou pwosesis desizyonèl 

la, sa ki enkli ki mezi ki dwe pran ak kalandriye pou pran mezi sa yo. Ou dwe aliyen 

aktivite angajman yo ansanm ak pwosesis sa a. Pa egzanp, sa ka fè plis enpak pou 

planifye yon konferans pou laprès nan lavèy ak nan jou yon odisyon gouvènmantal 

enpòtan, olye ou òganize l plizyè semèn alavans. Li enpòtan tou pou konnen kisa k ap 

pase nan kominote a: Èske gen yon bagay k ap pase ki pral ede chèf gouvènman yo akòde 

plis atansyon ak kesyon nan? Oswa, èske gen yon bagay ke sib eli ou a konsantre sou li ki 

ta ka ede oswa deranje priyorite sa w ap defann yo? 

○ Adapte mesaj ou a epi jwenn bon mesaje a. Se done ki kapab konvenk chèf ajans 

leta a. Yon ofisyèl ki eli kapab enterese ak konprann kijan yon kesyon an patikilye genyen 

enpak sou elektè yo. Asire w ou rann mesaj ou a pètinan ak valè ak priyorite chèf sa. 

Konsantre w sou sa ki pi enpòtan ke yon moun dwe konnen, ak ki aksyon ou vle yo 

antreprann. An dènye, idantifye moun ki genyen relasyon ak chèf sa yo ke w ka aktive 

kòm mesaje prensipal ke w fè konfyans pou kesyon ou lan. 

○ Idantifye istwa ak done ou vle enkli nan mesaj ou a. Prezante nan sitiyasyon 

reyèl kijan kesyon ke w ap defann yo pral gen enpak sou kominote a. Detèmine ki tip 

istwa k ap fè plis bri nan zòrèy chèf gouvènman yo. Pa akable yo avèk twòp enfòmasyon, 

men pito, idantifye done ki pi pètinan ak kesyon ou lan epi rasanble yo an paralèl ak 

istwa yo nan yon fason ke y ap aksepte byen fasil. 

TAKTIK KOMINIKASYON 

● Pandan devlòpman plan kominotè ou a, pran an kont taktik sa yo pou fè chèf gouvènman sa yo 

angaje yo pi byen. 

○ Rankont endividyèl. Planifye rankont ak chèf gouvènman yo ak pèsonèl yo — Manm 

pèsonèl yo souvan se yo ki sèvi baryè e se yo ke w dwe konvenk an premye pou rive 

enfliyanse yon chèf gouvènman ofinal. Eksplwate rezo w la pou pran kontak. Asire w pou 

enkli nan reyinyon sa yo moun kle ki ka gen relasyon ak piblik sib ou a e ke yo fè 

konfyans.  

○ Kouvèti medyatik. Chèf gouvènman yo bay kouvèti medyatik anpil enpòtans. Evalye 

opòtinite pou pibliye nouvo atik pou laprès oswa editoryal opinyon sou kesyon w lan. Sa 

a ka lakoz ofisyèl yo fè plis atansyon ak yon kesyon kominotè oswa yon politik ki 

pwopoze, epi ou mete an plas kèk tip aksyon. 

○ Devlope dokiman enfòmasyon yo. Kreye materyèl ki trè presi pou ede sansibilize 

chèf gouvènman yo sou yon kesyon. Pa egzanp, ou ta ka devlope yon dokiman de paj ki 

rezime done prensipal yo, bezwen kominotè yo, rekòmandasyon ak enpak potansyèl epi 

avantaj yon politik ki pwopoze ofri.   

○ Bay temwanyaj. Souvan se istwa abitan ak responsab lokal yo ki premye enfliyanse 

chèf gouvènman yo souvan Temwaynyaj ke mesaje prensipal yo bay yo ka ede valide 

bezwen espesifik yo, fè demand aksyon epi founi sipò pou yon politik an patikilye. 

○ Eksplwate kowalisyon yo. Itilize pouvwa kowalisyon yo genyen pou demontre ke 

genyen yon ansanm moun enpòtan ki enterese avèk kesyon ou an. Sa ka enplike yon 

kanpay redaksyon lèt; mande manm kowalisyon yo pou mansyone chèf gouvènman yo 

nan piblikasyon sou medya sosyal yo e fè kòmantè nan fil aktyalite medya sosyal yo; 

oswa gen gwoup moun k ap chèche rankontre moun sa. 




